
				এই পাতাটির মুদ্রণ সংশোধন করা প্রয়োজন। 
নবম পরিচ্ছেদ ।
রোমে ভারতের বাণিজ্য ।
[। রোমে বাণিজ্য-প্ৰসঙ্গ ;-বাণিজ্যে ভারত কর্তৃক অর্থ শোষণের দৃষ্টান্ত-রোমে ভারতীয় দূত ;- রোমে ভারতীয় পণ্য ;-হীরকাদি পণ্য-সম্ভার ;-স্বৰ্ণমূল্যে রেশম-বিক্রয় - ভারতের বাণিজ্য-পোত ;-ভারতে বৈদেশিক উপনিবেশ ;-বাণিজ্যের অবনতি ;- ভারতের সৈনিক-বিভাগে যবন-সৈন্য ;-ভারতে যবনের ধৰ্ম্ম-মন্দির। ]
米
带
6न्नाएभ दख्ञिा-७2नक्ष ।
ভারত যখন মিশরের সহিত বাণিজ্য-সুত্রে দৃঢ় আবদ্ধ হইয়া পড়িতেছিল, সেই সময়েই রোম-সম্রাট অগাষ্টাস, আলেকজাণ্ডারের পরিত্যক্ত-সম্রাজ্যের বিচ্ছিন্ন অংশের সংস্কার সাধন করিয়া, একসূত্রে আবদ্ধ করিতেছিলেন। প্ৰকৃত-পক্ষে তাহার সময় হইতেই ভারতের সহিত রোমের বাণিজ্য সম্বন্ধ ক্ৰমশঃ দৃঢ় ভিত্তির উপর প্রতিষ্ঠিত হইতে থাকে। তঁহার সময় হইতে নিরোর রাজ্যকাল পৰ্যন্ত সে বাণিজ্য-প্রসার উন্নতির উচ্চ-চুড়ায় সমাসীন হয়।
তখন সিরিয়ার অধঃপতন সাধিত হইয়াছে, মিশরও তখন (৩০ পূর্ব-খৃষ্টাব্দে ) রোমসাম্রাজ্যের অন্তভুক্ত হইয়া পড়িয়াছে। একৃটিয়ামের যুদ্ধের পর গৃহবিবাদের শেষ-চিহ্ন পৰ্যন্ত বিলুপ্ত হইয়া গিয়াছে। অগাষ্টাস তখন আপনার সাম্রাজ্যের ভিত্তি দৃঢ়ীকরণে মনোযোগী হইয়াছেন। অগাষ্টাসের সুব্যস্থায় তখন জলদসু্যর উৎপীড়ন নিবৃত্ত হওয়ায় বাণিজ্য-পথ বিস্তৃত প্ৰশস্ত ও নিরাপদ হইয়াছে ;-বাণিজ্যের প্রসার বৃদ্ধি পাইয়াছে।
米 米 米 বাণিজ্যে অর্থ-শোষণ ।
রোমসাম্রাজ্যের এই সমৃদ্ধির দিনে ভারতে কুশন বা শকগণ বিশেষ প্ৰতিষ্ঠাসম্পন্ন ছিলেন। এক দিকে ভারতে শকগণ, অন্য দিকে সমৃদ্ধ রোমানগণ-প্ৰাচ্যের ও পশ্চাত্যের বাণিজ্যপ্রসার বৃদ্ধির পক্ষে বিশেষ প্ৰয়াস পাইতেছিলেন।
রোমের সেই সমৃদ্ধির দিনে, ভারতীয় বিলাস-দ্রব্যের অত্যধিক কাটুতি হইয়াছিল। তাহাতে রোমের দূরদর্শী ব্যক্তিগণ বিশেষ শঙ্কান্বিত হইয়া পড়িয়াছিলেন। তাহারা অনুযোগ করিয়াছিলেন,-“এমন এক বৎসরও যায় না, যে বৎসর ভারত কোটি স্বর্ণমুদ্রা শোষণ না করে। আর সেই স্বর্ণমুদ্রার বিনিময়ে শতগুণ মূল্যে শিল্পজাত বিলাস-দ্রব্য সরবরাহ করিয়া থাকে । বস্ত্ৰ, অলঙ্কার ও গন্ধদ্রব্য ক্রয়ে রোমের ধনকুবেরগণ কত অর্থই অনর্থক ভারতের উদর-পূরণে ব্যয় করিতেছেন।” বলা বাহুল্য, প্লিনি নিজেই এই অনুযোগ করিয়াছিলেন।
ঐতিহাসিক মমসেনও বাণিজ্যে অর্থশোষণের একটু আভাস প্ৰদান করিয়াছেন। রোমসাম্রাজ্য হইতে প্ৰতি বৎসর কোন দেশে। কত অর্থ প্রেরিত হইত, তৎপ্রসঙ্গে তিনি

